
Taith glöynnod byw Cwmtydu i Gwm Soden
Mae’r �lchdaith hon yn mynd â chi ar hyd y clogwyni o fae bychan Cwmtydu i Gwm Soden – un o’r ychydig fannau yng Nghymru lle
gallwch weld y fritheg berlog. Mae’r daith yn cynnig cyfleoedd di-rif i weld amrywiaeth o fywyd gwyllt arall hefyd, fel y coediwr (math o
wyfyn) a’r chwilen Gymreig ar y llechweddau glaswelltir morol, a’r adain siderog fawr ar hyd y nant �sgodol.

Gwybodaeth

Cyfeiriad: Cei Newydd, Ceredigion, Cymru, SA44 6LQ.

Map AO: Explorer 198

Gweithgaredd: Cerdded

Cymedrol: Llwybr ar lethrau graddol yn bennaf, ond
�dag ambell ddarn serthach. Am ragor o fanylion,
darllenwch yr adran Tirwedd.

Addas i gŵn: Mae croeso i gŵn ar dennyn, gan fod
defaid a merlod o gwmpas.

Llwybr llawn: Milltiroedd: 3 (km: 4.8)

Mynediad: Heriol

Hyd: 4 awr

Tirwedd

Taith gerdded ar hyd clogwyni a chymoedd arfordirol.
Yn bennaf ar lethrau graddol ond mae un darn byr serth
iawn ar y dechrau a dringfa �medrol hir yn
ddiweddarach. Yn defnyddio llwybrau troed swyddogol,
ond nid oes arwyneb arnyn nhw, ar y cyfan. Addas i
blant hŷn. 

Cyfanswm y camau: 6

Man cychwyn: Y maes parcio y tu ôl i’r traeth yng Nghwmtydu, cyfeirnod grid: SN356575

Gan wynebu tua’r môr yng Nghwmtydu, cadwch i’r dde a dilynwch y llwybr troed i
fyny’r clogwyni, drwy’r gât mochyn. Y darn cyntaf yw’r mwyaf serth ond cyn bo hir
mae’n newid i fod yn fwy graddol. Yna mae’r llwybr yn igam-ogamu i fyny’r llethr serth
cyn gwyro tua’r môr. Dilynwch y prif lwybr troed arfordirol hwn.

1.

Ewch drwy’r ail gât mochyn a daliwch i ddilyn llwybr yr arfordir, heibio olion bryngaer o
Oes yr Haearn ar ben y clogwyn, ac yna i lawr at geg Afon Soden yng Nghwm Silio.

2.

Crwydrwch y traeth caregog sy’n cael ei ddefnyddio weithiau gan forloi, yna croeswch y
bont bren dros y nant. I ddechrau, cadwch i’r chwith i gael gweld y glaswelltir arfordirol
ar y clogwyni, lle mae toreth o’r glustog Fair, pys-y-ceirw a phlucen felen yn tyfu. Yna
anelwch tua’r tir, heibio’r arwyddbost, ar hyd y prif lwybr troed sy’n rhedeg ar hyd y
llethr isaf - mae’r rhedyn sy’n tyfu yma yn cael ei reoli’n benodol ar �fer ‘brithegion’,
sef math o löynnod byw. Nesaf, ewch lawr at y darn bach o weirglodd sy’n ymddangos
i’r dde.

3.

Cerddwch dros y bont. Yma mae gennych ddau opsiwn. Yr opsiwn cyntaf yw dilyn y
llwybr yn syth ymlaen a throi i’r dde wedi’r ail bont. Yr ail opsiwn yw troi i’r chwith, gan
ddilyn yr arwydd ar �fer Nanternis, a dilyn y llwybr i mewn i weirglodd flodeuog arall.
Ar y diwedd cadwch i’r dde i’r drydedd weirglodd. Dilynwch y llwybr i lawr drwy’r
weirglodd hon, ac i mewn i weirglodd fach arall. Byddwch yn dychwelyd wedyn i’r ail
bont.

4.

Trowch i’r dde wedi’r ail bont ac ewch i fyny’r lôn goediog, gan ddilyn arwyddion ar
�fer Cwmtydu at gât cae. Ewch drwy’r gât a chadwch at y gwrych ar ochr y môr.
Byddwch yn cerdded i fyny trwy ddôl hyfryd o flodau gwyllt. Ar gornel dde uchaf y cae,
byddwch yn cyrraedd gât mochyn sy’n arwain at drac pridd byr. Trowch i’r dde ar
ddiwedd hwn i’r lôn ag arwyneb arno. Fe ddewch i dŷ Pen y Graig. Ewch drwy’r gât

5.



Man gorffen: Y maes parcio y tu ôl i’r traeth yng Nghwmtydu, cyfeirnod grid: SN356575

mochyn i’r dde ohonoch ger y ffermdy. Byddwch yn ôl ar ben y clogwyn uwchben Cwm
Silio.

Ar ôl gât y ffermdy, cadwch i’r chwith, a dilynwch y llwybr troed dros bont estyll fechan.
Ewch yn eich blaen ar hyd ac i lawr at anheddiad Castell Bach. Fe fyddwch chi’n gwybod
nawr lle’n union rydych chi – cadwch at y chwith ar hyd llwybr yr arfordir i Gwmtydu.

